


Merkatuaren ekonomia sistema aukeratu da ondasun eta 

zerbitzuen banaketa eta ekoizpen-faktoreen egokitzapena 

antolatzeko. Eta antolaketa horretan, merkatu le-

hiakorra hautatu da, berau baita hurrengoa 

ondoen lortzeko era: 

Ekonomia orokorraren ikuspuntutik, lehiak 

ondokoak errazten ditu: 

Beraz, lehia askeak ongizatea eta ekonomiaren gara-

pena dakartza.

Hala ere, norberaren onura bilatzeak merkatu lehiakorra-

ren arauak haustea ekar dezake. Horrela, merkatuaren 

funtzionamendu naturalaren aurkako jokaerak 

egitea aukera daiteke, lehiaren abantailak garatzearen kon-

trakoak direnak.

Gauzak honela, lehia defendatzeko agintariek zaintzea 

dute merkatuan joko-arauak betetzen direla eta enpresek 

haien estrategiak eta barruko politikak era askean diseinatu 

ahal izango dituztela.

• salneurri txikiagoak

• hautatzeko aukera gehiago

• arreta hobea

• infl azioa txikitzea

• esportazioak gehitzea

• ekonomi-hazkunde handiagoa

• enplegu-hazkunde egonkorra

• teknologi-garapena



Euskadiko Autonomia Erkidegoan Lehiaren Defen-

tsarako Euskal Zerbitzuak lehia askearen aurkako 

jokaerak ikertzeko ardura du, baita lehiaren ikuspuntuaz 

sektore eta jarduera ekonomikoak aztertzekoa ere. 

Lehia askearen aurkako jokaerei buruz berri 

izanda, Lehiaren Defentsarako Euskal Zerbi-

tzura jotzea baduzu.

Lehiaren Defentsarako Euskal Zerbitzuak salaketak be-

tekizun eta datu nagusiak dituela egiaztatuko du eta on-

dokoa erabakiko du: isilpeko informazioa edo zehapen-

espedientea hastea, edo salaketa ar txibatzea.

Lehiaren Defentsarako Euskal Zerbitzuak zehapen-

espedientea hasten badu, beronek instruituko du eta 

Lehiaren Defentsarako Euskal Auzitegiari bi-

daliko dio, honek ebazteko eta zehapena jar tzeko, hori 

balegokio. 

Argibide gehiago:

w w w . e u s k a d i . n e t / l e h i a

LEHIAREN DEFENTSARAKO 
EUSKAL ZERBITZUA



DEBEKATUTAKO
JOKAERAK

Uztailaren 3ko 15/2007 Lehia 

Defendatzeko Legeak (159 zk.ko 

EBO, uztailaren 4koa) debe-

katzen dituen jokaerak bere 

1., 2. eta 3. artikuluetan 

agertzen dira.

Kolusiozko jarrerak (1. art.)

Akordioak, horien helburua lehia eragotzi, murriztu edo 

faltsutzea bada edo izan badaiteke; bereziki ondorengo 

akordioak egongo dira debekatuta:

a) Salneurriak edo beste merkataritza- edo zerbitzu-baldin-

tza batzuk zuzenean edo zeharka fi nkatzea.

b) Produkzioa, banaketa, garapen teknikoa edo inbertsioak 

mugatu edo kontrolatzea.

c) Merkatua edo hornigaien iturriak banatzea.

d) Merkataritza- edo zerbitzu-harremanetan, baldintza ez-

berdinak ezartzea baliokideak diren prestazioentzat, eta 

horrek lehiatzaile batzuei desabantailak eragitea beste 

batzuen aurrean.

e) Kontratuak hitzartu ahal izateko beste prestazio osagarri 

batzuk eskaintzeko baldintza jartzea, baldin eta prestazio 

horien ezaugarriengatik edo merkataritzako ohiturenga-

tik hori eskatzeak ez badu zer ikusirik kontratuen hel-

buruarekin.



Erabaki edo gomendioak, horien helburua lehia eragotzi, murriztu 

edo faltsutzea bada edo izan badaiteke.

Arau-haustetzat hartuko da, nahiz eta elkartekide askok edo denek 

kasurik ez egin.

Hitzartutako praktika edo nahita paraleloa diren jarduerak, helburua 

lehia eragotzi, murriztu edo faltsutzea bada edo izan badaiteke.

Merkatuaren egiturak modu naturalean azaltzen ez dituen baldin-

tzetatik datozen jokaerak dira. Horrek enpresen arteko frogatu ezi-

nezko akordioak daudela pentsatzea dakar.

 DEBEKATUTA DAUDE,  adibidez:

– Salneurriak fi nkatzeko akordioak: produktu 

berdina ekoizten duten enpresari batzuek produk-

tuaren salneurria adosten dute, hori ekoiztea kosta-

tzen zaiena kontuan hartu gabe. 

– Merkatuak banatzeko akordioak: produktu 

berdina ekoizten duten enpresari batzuek leku ez-

berdinetan banatzea adosten dute, bata bestearen 

lekuan sartu gabe.

– Baldintza ezberdinak ezartzeko akordioak: 

txikizkari batek handizkari batekin adosten du bal-

dintza gogorragoak ezartzeko beste txikizkari bati, 

ekoizten dituen produktuak ematean.

– Gomendio kolektiboak: enpresarien elkarte ba-

tek bere bazkideei gomendatzen die salneurri ber-

dina ipintzea, kopuru berean igotzea salneurriak, 

edo baldintza berdinak ipintzea kontratuetan.



Nagusitasunezko posizioaren abusua (2. art.)

Enpresa batek nagusitasunezko posizioa du, modu askean aritzeko ahalmena 

badu, lehiakideak, hornitzaileak edo kontsumitzaileak kontuan hartu gabe.

Nagusitasunezko posizioa ez dago debekatuta, bai ordea abusua edo ge-

hiegikeria; hau da, nagusitasunezko posizioaren erabilpen kaltegarria lehia-

kide edo kontsumitzaileentzat. 

Gehiegikeriak, zehazki, ondorengoak izango dira:

a) Zuzenean edo zeharka, bidezkoak ez diren salneurriak edo beste merkatari-

tza edo zerbitzu-baldintza batzuk inposatzea.

b) Produkzioa, banaketa edo garapen teknikoa mugatzea, enpresei edo kontsu-

mitzaileei zuritzerik ez dagoen kaltea eraginda.

c) Produktuak erosteko edo zerbitzuak eskaintzeko eskariari ezetz esatea, horre-

tarako arrazoirik eman gabe.

d) Merkataritza edo zerbitzu-harremanetan, baldintza ezberdinak ezartzea ba-

liokideak diren prestazioentzat, eta horrek lehiatzaile batzuei desabantailak 

eragitea beste batzuen aurrean.

e) Kontratuak hitzartu ahal izateko beste prestazio osagarri batzuk eskaintzeko bal-

dintza jartzea, baldin eta prestazio horien ezaugarriengatik edo merkataritzako 

ohiturengatik hori eskatzeak ez badu zer ikusirik kontratuen helburuarekin.

Egintza desleiala (3. art.)

Legeak onartutako leialtasunaren eta zintzotasunaren arauak hausten dituen lehia-

tzeko era bat da, ondorengo baldintzak betetzen baditu: 

• Lehia askea faltsutzea.

• Interes publikoari kalte egitea.

 DEBEKATUTA DAUDE,  adibidez:

– Salneurri diskriminatzaileak: sal-

neurri ezberdinak ezartzea bezero 

ezberdinei, hauetako bat merkatutik 

kanporatzeko. 

– Salneurri harrapatzaileak: kostuak 

baino txikiagoak diren salneurriak ezar-

tzea, lehiakideak merkatutik kanpora-

tzeko.




